
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৩২
কুরু পাণ্ডব
[১১


তােমার অটল সৌহার্দ্দের বিষয় বিলক্ষণ অবগত আছি। আমার সেনাপতি মহারথ ভীষ্ম ও দ্রোণাচার্য্য নিহত হইয়াছেন। এক্ষণে তুমি ভিন্ন আমার আর গতি নাই।

 মহাবীর কর্ণ এইরূপে অভিহিত হইয়া কহিলেন―

 হে কুরুরাজ! আমি পূর্ব্বেই তােমাকে বলিয়া রাখিয়াছি যে, পাণ্ডবগণকে সবান্ধবে পরাজয় করিব; অতএব এক্ষণে তােমার নিয়ােগানুসারে আমি নিশ্চয়ই সেনাপতিত্ব গ্রহণ করিব। তুমি নিশ্চিত-চিত্তে শত্রুগণকে পরাজিত বলিয়াই স্থির করিতে পার।

 তখন রাজা দুর্য্যোধন বিজয়াভিলাষী ভূপালগণের সহিত গাত্রোত্থান করিয়া সুবর্ণময় ও মৃন্ময় পূর্ণকুম্ভ, হস্তী, গণ্ডার ও বৃষের বিষাণ, বিবিধ সুগন্ধি দ্রব্য এবং সুসংভৃত অন্যান্য উপকরণদ্বারা পট্টাবস্ত্রাবৃত ও আসনোপবিষ্ট মহাবীর কর্ণকে বিধিপূর্ব্বক সেনাপতিপদে অভিষিক্ত করিলেন।

 অনন্তর কর্ণের অভিপ্রায়ানুসারে রাত্রিশেষে তূর্য্য প্রভৃতি বাদনদ্বারা সৈন্যগণকে সুসজ্জিত হইবার আজ্ঞা প্রদান করা হইল। এই সময়ে কৌরবগণ মহাধনুর্দ্ধর কর্ণকে ধ্বান্তনাশক ভানুর ন্যায় রথে অবস্থিত দেখিয়া ভীষ্ম দ্রোণ ও অন্যান্য বীরগণের বিনাশ দুঃখ বিস্মৃত হইলেন।

 বীরবর সূতপুত্র শঙ্খ-শব্দে যােধগণকে ত্বরান্বিত করিয়া বিপুল কৌরবসৈন্যদ্বারা মকরব্যূহ নির্ম্মাণ করিলেন। এই ব্যূহের মুখে কর্ণ, নেত্রদ্ধয়ে শকুনি ও উলূক, মস্তকে অশ্বত্থামা, মধ্যদেশে সৈন্যগণ-পরিবেষ্টিত দুর্য্যোধন, গ্রীবায় অন্যান্য

		 এই পাতা শেষ সম্পাদিত হয়েছে ১৬:৪৮টার সময়, ২০ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

